
Мемлекетіміздің даму стратегиясындағы инновациялық бағыт – бұл ұрпақ үлесін 
ғасырлар қойнауына апаратын сара жол. Инновация дегеніміз – жаңалықтарды іске асыра 
отырып, жасалынып жатқан үдерістер мен өнімдердің сапасын арттырып, олардың нарық 
үшін бәсекеге қабілетті ету болып табылады. Осы жағдайға байланысты Қазақстан 
Республикасының жаңаруы жағдайындағы мемлекеттік құрылымның барлық саласында 
инновациялық зерттеулер жүргізу бүгінгі қоғамның сұранысы.  

Тәуелсіздік алғаннан бері 25 жыл ішінде еліміз ғасырға татитын жетістіктерге жетіп, 
дамудың инновациялық жолына түсті. Қазіргі таңда Қазақстан дүниежүзіндегі қарқынды 
дамып келе жатқан мемлекеттердің бірі болып табылады. Бұл ретте Қазақстан өзінің 
тәуелсіздігін одан әрі нығайту мақсатында мемлекеттік құрылымның әр түрлі саласында 
өркениетті елдердің үлгілеріне сай келетін түбірлі инновациялық жаңаруларды жүзеге асыру 
кезеңін басынан кешіріп отыр [1].  

Біздің алдағы мақсатымыз – елімізде болып жатқан демократиялық сипаттағы саяси, 
экономикалық, әлеуметтік және мәдени салалардағы инновациялық өзгерістердің  мәнін жете 
түсіну үшін ғылыми-әдіснамалық және қолданбалық зерттеулер жүргізу, оларды жүзеге 
асыру шарттарын анықтау мен оған ғылыми болжам жасау болып табылады. 

 

 
 

1 - Сурет  – Қазақстанның инновациялық жүйесі 
 

2006-2015 жылдарға арналған Қазақстанның инновациялық жүйесін қалыптастыру 
және дамыту бағдарламасының нәтижелері [2]. 

1 – суретте  көрсетілгенде 2005 пен 2015 жылмен салыстырғанда 2 есе жалпы өсім 
байқалады. Бұл өсім 2003-2015 ж. үдемелі индустриалдық-инновациялық жобаның 
арқасында [2].  

Аймақтардың инновациялық әлеуетін талдау үшін Қазақстанда шаруашылық 
жүргізудің объективті шарттарымен, ресурстық-өндірістік әлеуетімен, мамандануымен және 
шешілетін мәселелер сипатымен ерекшеленетін аймақтарды төрт топқа бөлінуі негізінде, ҚР 
Экономика институтымен ұсынылған үлгіні алуға болады. 

І топ – жоғарғы технологияны талап ететін, өндіріс үшін қолайлы экономикалық 
шарттары және жоғары ғылыми-техникалық әлуеті бар облыстар. Бұл аймақтар технико-
технологиялық озып кетуінде басты сүйеніш болатын, яғни қоғамдық-экономикалық даму 
үшін жоғары бастапқы деңгейі бар Шығыс Қазақстан, Павлодар, Қарағанды, Қостанай, 
Солтүстік Қазақстан облыстары жатады. 

ІІ топ – стратегиялық сипаттағы табиғи минералды ресурс қорлары бар және ғылыми-
өндірістік әлеуеттің дамуында жоғарғы деңгейдегі облыстар. Бұл аймақтар тобында халық 
шаруашылығының салалық құрылымы рационалды емес, минералды шикізаттың қазу және 
өңдеу бойынша салалар абсолютті үстем, Атырау, Ақтөбе, Маңғыстау, Батыс Қазақстан, 
Қызылорда, Жамбыл облыстары жатады. 

ІІІ топ – еліміздегі сауда әлуетінде басты орын алатын индустриалды Солтүстік 
Қазақстан, Ақмола, Қостанай, Жамбыл, Көкшетау, Оңтүстік Қазақстан, Талдықорған, Батыс 
Қазақстан, Алматы облыстары жатады. 

ІV топ – рационалды емес салалық құрылымды, экономикалық бейімсіз 
мүмкіншіліктері шектелген экстремалды технико-технологиялық шарттарымен 
сипатталатын облыстар және дағдарыс аудандары жатады. 

Жоғарғы ғылыми-өндірістік әлеуетті аймақтарға – Солтүстік және Орталық Қазақстан, 
орташа – Батыс және Шығыс Қазақстан және ең төмен - Оңтүстік Қазақстан аймақтары 
жатады. Сондықтан, Солтүстік және Орталық Қазақстан кәсіпорындарын инновациялық 
даму үлгісін өңдеу үшін полигон ретінде таңдау толық мүмкін. Бұл жерлерде индустриалды 
кешеннің басты салалары, қалыпты ғылыми-өндірістік әлеует, біліктілігі жоғары 
инженерлік-техникалық әлеует шоғырланған [3]. 

3-кесте 
 

Технологиялық инновациялар бойынша кәсіпорындардың және ұйымдардың инновациялық 
белсенділік деңгейі 

 
  2005 2010 2015 

Қазақстан Республикасы 3,4 4,3 8,1 
Ақмола 1,5 0,7 6,8 
Ақтөбе 4,6 6,1 7,0 
Алматы 2,2 0,9 6,9 
Атырау 1,0 3,7 8,0 
Батыс-Қазақстан 2,2 4,6 4,1 
Жамбыл 5,7 7,8 10,6 
Қарағанды 4,5 7,0 9,2 
Қостанай 1,4 2,6 14,5 
Қызылорда 1,2 6,1 11,7 
Маңғыстау 2,5 1,1 4,0 
Оңтүстік-Қазақстан 2,3 3,4 6,9 
Павлодар 2,8 5,1 4,8 
Солтүстік-Қазақстан 1,9 2,4 10,6 
Шығыс-Қазақстан 4,1 6,4 11,5 
Астана қаласы 1,5 2,6 13,2 
Алматы қаласы 5,5 5,4 4,7 
Ескерту – мәліметтер [3] негізінде автормен құрастырылған 

Қазақстанның инновациялық инфрақұрылымы мен инновациялық әлеуетінің қазіргі 
жағдайына жүргізілген зерттеулерді қорытындылай келе, төмендегі жағдайларды атап өтуге 
болады: 

Біріншіден, ғылыми зерттеулер мен әзірлемелерге жұмсалатын шығындардың көлемі 
әлі де мардымсыз. 

Екіншіден, өңірлердің ғылыми белсенділігі өте төмен. Оны көтеру үшін ғылыми 
мақсаттарға бағытталатын мемлекеттік қаражатты еліміздегі өңірлердің ғылыми-
инновациялық мүмкіндіктерін ескере отырып бөлу. 

Үшіншіден, ғылыми мақсатта пайдаланылатын негізгі капиталды толықтыруға немесе 
жаңартуға қажетті инвестициялардың көлемін көбейту қажет. Ол үшін ғылыми 
зерттеулермен айналысуды тартымды ету және ол үшін барлық жеңілдіктер мен 
ынталандыру тетіктерін енгізу.  

Төртіншіден, Қазақстандағы даму институттарының ғылыми бағыттылығын арттыруды 
қолға алу. Ол үшін инновациялық және инвестициялық жобаларды қаржыландыру үрдісіне 
міндетті ғылыми негіздеулер енгізу. 

Бесіншіден, ғылыми зерттеулер мен әзірлемелердің нәтижелілігін арттыру. Мұны 
жүзеге асыру үшін мемлекеттік гранттар жүйесін кеңейту және әкімшілік кедергілерді 
азайту. 

Алтыншыдан, Қазақстан өңірлері индустриялық-инновациялық және ғылыми-
технологиялық даму үшін қажет әртүрлі бастапқы шарттарға ие және ол шарттар біркелкі 
емес. Яғни, еліміздің барлық өңірлерінен бірдей индустриялық-инновациялық даму 
нәтижелерін күту орынсыз, сондай-ақ, ол өңірлерді түгелдей инновациялық бағытқа салу да 
дұрыс емес. Әйтсе де, ҚР Үкіметі елдің барлық облыстарына индустриялық-инновациялық 
даму стратегиясын жүзеге асырумен байланысты, кей жағдайларда шынайылығы жоқ әрі 
қолға алуға тиімсіз жобаларды жүзеге асыруды міндеттеп отыр. 

Жетіншіден, өңірлерде жүзеге асырылып жатқан жобаларды индустриялық және 
инновациялық деп бөліп, тиісінше оларға мемлекеттік қолдау көрсету (салықтық жеңілдіктер 
беру немесе салықтан босату, төмендетілген пайызбен несие беру, гранттар тағайындау және 
т.б.) тетіктерін анықтау.  

Сегізіншіден, елімізде көрініс тапқан инновацияларды технологиялық және үрдістік 
деп бөліп, тиісінше өңірлерді де технологиялық инновацияларға икемді немесе үрдістік 
инновацияларға икемді деп бөлу.  

Тоғызыншыдан, инновацияларды шикізатты өңдеу және дайын өнім шығару 
салаларында дамытуды шындап қолға алу. Бұның себебі – Қазақстан Республикасының 
ұлттық экономикасын өркендетудің басым бағыттарының қатарында тамақ өнеркәсібі, 
металлургия сынды салалармен қатар құрылыс, туризм, көлік инфрақұрылымы сияқты 
салалар да бар.  

Оныншыдан, отандық инновациялық инфрақұрылым элементтерінің өндірістік 
бағыттылығын арттыру. Оны дәстүрлі өндірісті қолға ала отырып, кейіннен ғылыми-зерттеу 
жұмыстарын жүргізу нәтижесінде бірте-бірте бұл өндірістік жүйені инновациялық тұрғыдан 
дамытуға болады.  

Жүргізілген SWOT талдау нәтижесінде ұлттық инновациялық жүйені дамытудың 
мынадай факторлары анықталды: 

4-кесте 
SWOT талдау нәтижесі 

 
Күшті жақтары Әлсіз жақтары 
1. Саяси тұрақтылы 
2. Табиғи ресурстардың бар болуы 
3. Орта және жоғары білім берудің 

қамту кеңдігі 
4.ЕлбасшылығыныңҰИЖ тиімділігін 

арттыру бойынша  араларды саяси қолдауы 
5.Мемлекеттік органдарда қатаң 

субординация мен тәртіпке негізделген 
биліктің мықты тігі 

6. Инновациялықжәне қаржылық 
инфрақұрылымның бар болуы 

7.Инновациялық жобаларды венчурлік 
және жобалық қаржыландыру тәжірибесінің 
болуы 

1. Ғылым,  технология  және  инновация 
саласында мемлекеттік саясатты іске асырудың 
жеткіліксіз дәйексіздігі 

2. ҰИЖ-нің  ұлттық,  өңірлік  салалық 
деңгейлерін үйлестіретін жүйесінің болмауы 
(өңірлік деңгейдегі жұмыста нақты қалыптасқан 
тәсілдердің болмауы) 

3. Кәсіпорындардың  төменгі бастапқы 
технологиялық және басқару деңгейі 

4. Жоғары білікті кадрлардың тапшылығы 
5. Инновацияны  енгізу  арқылы  еңбек 

өнімділігін арттыру мүмкіндіктері туралы әлсіз 
хабардар болу (әлсіз инновациялық мәдениет) 

6. Шағын ішкі тұтынушы нарық 
 

Мүмкіндіктер Қауіп-қатерлер 
1. Өнеркәсіп пен ғылым арасындағы 

өзара іс-әрекетті жақсарту есебінен ҰИЖ 
тиімділігінің өсуі 

2. Технологиялар трансферті есебінен 
еңбек өнімділігінің анағұрлым артуы 

3. Анық  бәсекеге  басымдылықтар 
және ғылыми дайындамалар болуы есебінен 
перспективті жоғары технологиялық 
салалардың қатарындағы көшбасшылық 

4. Ықпалдастыру үдерістері есебінен 
жоғары технологиялық тұтыну нарығының 
өсуі (Кеден Одағы, ДСҰ және т.б.). 

5. Зияткерлік ресурстарды қайтару 
үшін жағдайлар жасау 

1. Дамушы елдер арасындағы 
инновациялық даму саласында бәсекелестіктің 

нығаюы 
2. Дамушы елдердің ғылыми-технологиялық 

және өндірістік деңгейде үлкен ауытқуы 
3. Шикізатқа арналған бағаның жоғары 

өсуінен экономиканың шикізаттық бағытталуын 
бекіту 

4. Экономиканың жоғары шоғырлануы 
5.Мемлекеттік саясатта басымдылықтарды 

ауыстыру 
6. Жеткіліксіз қаржыландыру 
7. Зияткерлік ресурстардың кетуі 
8. Білім сапасының төмендеуі 
9.Инженерлік-техникалық мамандықтардың 

салыстырмалы төмен танымалдығы 
10. Шетелдік жоғары технологиялық 

компаниялар тарапынан ұлғаймалы бәсекелестік 
 
Сонымен қорыта келе, Елбасы Жолдауындағы белгіленген инновацияларды белсенді 

түрде ендіруге көшу және экономиканың инновациялық типін қалыптастыру қазіргі 
жағдайда болашақтың бағдары болмақ. Инновациялардың жаңа толқыны Қазақстанда 
үдемелі индустрияландыруды сәтті жүргізуге мүмкіндік береді, жаңа өнеркәсіп пен жаңа 
жұмыс орындарын ашады. 

